
INS-A004-ELECTRONIC RESOURCES: 
STUDENT ACCEPTABLE USE 

 
ÄN SUKUUN ËNNÜK 

 
 ËÜRËÜR 

 
MANNAPEN PWORÓUS 
Ewe Kinikinin Sukuun Salem-Keizer a fokkun ëucheani än chón sukuun me sense repwe nëünëü ekkewe pisek ikä 
kompiuter minne epwe murinnönó ar käeö me osukuun. Fäniten ekkewe mecha fifi ika kompiuter me chienan kewe 
ussun chëk mei mwumwutä wón pwünün sukuun, nge sia chëk mwochen ach sipwe ënükünükü pwe chón sukuun 
meinisin repwe käeö nón ew neni esapw wor osukosuk nón. 

 
ÄWEWEN FÓÓS   

CIPA 

Children’s Internet Protection Act: Ew ënnükün mwuunap ewe a ketiw meren congress (kangküres), ra awora 
fäniten än sam me iin repwe otoura met aar memmef ikä pwe nëür kewe semirit ikä chón sukuun re tonong wón 
ekkewe pekin ikä neni mei ngaw me wón nëür kewe kompiuter nón sukuun me library. 
 
Pworóus me Pisek fäniten Käeö mei kawor wón Kompiuter 

 
Ei Kinikin mei awora ekkei, nge esapw chëk ikkei, ren chóweän, computer, tablet, smart phone, peripheral, 
network, email, telecommunication, me connect ngeni internet. Pwan aninis me account mei för fäniten asaimen 
chón sukuun iir mei tongeni äeä me nón imwer fengen me pwan nón sukuun. 

 
Independent Communication (Pwusin Kapas wón Ómw) 
 
 Mei ëüchea nëünëü kompiuter ikä phone ne pworóus me mak ngeni emën, ese pwan ëüchea ómw kopwe nëünëü 
chón chiaku. 

 
Nëün wón Inisin ekkewe Kükkün Mechä Fifi 
 
Ekkewe mechä mei tengki ika fifi nëün chón sukuun wón inisin ekkewe mei ppän iir mei tongeni chëk këmwëch nón 
pëür me uwei fetänei, ekkewe mechä mei pattiri ikä tengki (fifi) ekkewe re uweato seni imwer nge esapw meren ei 
kinikin mei tongeni repwe pworóus wón; titi pworóus ikä sasing wón, angei pworóus ikä sasing wón, isóis pworóus ikä 
sasing wón, record wón, ettiki ikä fichi met re record, ikä fen wau pworóus. Pwan ekkewe mechä mei tongeni:  
 
a. Këkkë me angei këkkë 
b. Mak ngeni ië me pwan angei mak 
c. Äeä internet ikä Wi-Fi 

 
Ikkei ekkóch äwewe, nge esapw chëk ikkei, cell phones, smartwatches, tablets, iPod Touches, smart glasses, wireless 
earbuds, me ekkewe headphone mei wireless si chëk orokopwänieta ngeni seningach, pwan ekkewe mechä mei ussun 
chëk esapw meren ei kinikin.  
 
ËÜRËÜR 

1. Än chón sukuun nëünëü ekkewe kompiuter, esapw ew pwüüng, pwe ew chëk tufich ngenir, me mei wor 
wiser kewe repwe fëri nupwen ar nëünëü ekkei pisek. Repwe fëri ekkewe ënnükün pworóus wón internet 
ussun chëk met iir mei fëri me nón class, anóngónóng wón än ewe kinikinin sukuun kewe ënnük. 

2. Sukuun epwe finatä ifa ussun än chón sukuun repwe nëünëü ekkewe mechä mei tengki (pachonong 
nëür kewe wón winikaper mei affat nón ewe ënnükün sukuun) epwe nóng wón ekkei ününgät pwopun: 
ier me kinikinin mwichen käeö (met mei ëch me pwüng ngeni ierin ewe chón sukuun), Anisiëchü (ifa 
ussun än ewe mechä anisi sukuun ikä käeö), Osukosuka (ükükün än ewe mechä epwe eppeti ikä fëratä 
osukusuk nón class). Ren ei popwun, sia awora ekkei ënnük fäniten ew me ew kinikinin mwichen käeö. 

a. K 12: Chón sukuun iir mei tongeni nëünëü nëür kewe pwükütän pisek mei tengki ikä fifi me mwen 

repwe tonong nón sukuun me atun ar ra nó seni sukuun.  Mei tongeni än chón sukuun repwe 
nëünëü nëür kewe pwukutan cellphone ika mecha mei tengki me mwen repwe tonong nón sukuun 
me nó seni sukuun atun sukuun. Chón sukuun rese tongeni repwe nëünëü nëür kewe mechä mei 
tengki nón class, nenien mwëngë, ikä atun ar nó ngeni ew me ew ar kewe class atun sukuun. 
Napengeni, epwe wor ëürëür ngeni chón sukuun ar repwe óffei nëür kewe mechä tengki ika fifi me 
wanong nón ar kewe backpacks, nón ewe ofesin sukuun, ikä nón ar locker (ikä mei wor aar). 
Ekkewe chón angang repwe angei seni ië chón sukuun re kuna an nëünëü nëün we mechä atun 
sukuun, me uti ngeni saman ikä inan/ewe chón tümwün ikä chón tümwünü epwe wisen angei.  Sia 
aronga ngeni sam me iin ar repwe këri ewe ofes ikä pwe mei atapwan ar repwe pworóus ngeni 
nëür we chón sukuun. [Katon ena 2c fan na ren ewe ënnükün äeä ekkewe pwotoun cellphone, ren 
met mei menei chón sukuun repwe fëri) 

b. Ekkewe secondary schools ren middle school me high school iir mei äeä ewe napanap ren 
tümwünün cellphone ren aar äeä ekkewe pwotoun cellphone, ikkei met epwe fis: Epwe wor ekkewe 
pwotoun cellphone epwe inet ngeni chón sukuun ar repwe äeä nón unusen ewe ierin sukuun.  
Chón sukuun repwe fokkun anamwu nëür kewe cellphone nón pwotoun kewe me mwen ar repwe 
tonong nón ewe imwen sukuun, ekkewe neni mei affat, me mwen ar repwe tonong nón ewe nenien 
chekin pisekin efeingaw/chechek iteiten rän. Nëür kewe cellphone epwe chëk nónómw, nónómw 
nón ekkewe potow nón unusen ewe ränin sukuun. Repwap suuki ar kewe potow nupwen ra tou 
seni wón pwünün ewe sukuun mwirin an nech ewe pennin sär, atun ar asësë, ikä atun tou seni 
kampas (ewe mei ketiw).  Nëür kewe mechä epwe chëk nómw rer ren ar chëk isóni nón ar 
backpack, pwes, locker, me pwan sókkun me sókkun. Ika pwe e pëütunó ikä ta ar kewe pwotow 
iwe repwe mëni.  

c. Chón sukuun mei tongeni pwüsin nëünëü nëür kewe mechä fifi wón winikaper ikä chëk pwe fäniten 
ekkei: 

i. Nëün tokter erä pwe mei tongeni nëünëü nëün we cellphone ren ëüchean pekin an samaw. 
ii. Fäniten ewe prokram mei nómw nón (IEP), ewe mei affat nón ewe ORS 343.035 ikä an we disability plan 

(504 Plan of the Rehabilitation Act of 1973, 29 U.S.C 794). 
iii. Echë taropwen mwumwutä seni ewe sukuun mei mwut ngeni emën chón sukuun epwe fëri pwüngün 

ekkóch ënnük fäniten nónómwur me ar osupwangen käeö.   
iv. Ra tongeni pwusin neuneu nëür laptop wón winikaper, Nooks, Kindles, me pwan ekkóch nëür mechä mei 

ussun chëk ar repwe feri ar nesen.  Nge, repwe fëri ei ënnük: repwe aea an ewe kinikin we web browser 
mei mwumwutä pwe ewe kinikin epwe tumwunu pwe ena internet epwe nimech.   Repwe chëk nëünëü 
ekkenan mechä nupwen ewe sense epwe erenir pwe repwe nëünëü.   

3. Ei kinikin esapw eäni sekiningin nëün chón sukuun kewe mechä wón winikaper. Esapw mëni ikä anisi ikä pwe e 
ta, emën e sonai me memen nëünëün. Chón sukuun repwe pwüsin ekieki tümwünün nëür kewe phone me 
kompiuter ren ar: 

a. Resapw nikitanó ikä tümwünü ngaw ngeni fengen me pwotoun we 
b. Awora ar Password (fóós ikä nampa mei mwónómwón)-pwün a tümwünü nëür kewe cellphone me pwan nëür 

kewe ekkóch mechä 
4. Ekkewe chón sukuun iir mei nëüneu nëün ei Kinikin kewe kompiuter, repwe chëk fiti metekkei mei affat: 

a. Chón sukuun repwe osufënü me tümwünü pisekir me mwónómwónun pworóuser me aramas. 
i. Osufënü me fëri ënnükün ewe kinikin. 
ii. Pwüsin äeä an we account ewe kinikin e ngeni. 
iii. Esapw katon, äeä, ikä nikepirü än emën fóós ikä nampa mwónómwón (password), pworóus ikä network 

ese mwumwutä ngeni. 
iv. Esapw achëüüw fetänei pworóus mi mwónómwón fäniten emën. 
v. Esapw nëünëü ekkewe kompiuter ren an epwe sórongawa, osufënüngawa, enniwa me 

osukosuka ekkóch (INS- A003). 
vi. Esapw pachetäi sasingin ikä kachiton aramas wón ewe nenien sukuun, nein aramas, ikä wón 

ekkewe nenien apworóus wón äsäpwän. 
vii. Esapw atai ewe ënnükün nikkepirü mettóchün emën (copyright), ikkei ekkóch me neir, ren chówean 

music, games ikä kachito. 
b. Chón sukuun repwe fokkun tümwünëchü nëün sukuun kewe kompiuter me online system. Repwe 

osufënü ënnükün nëünëün, tümwünü nupwen ar nëünëü me pwan mwut ngeni ekkewe ekkóch 
repwe pwan nëünëü. 

i. Fëri meinisin ënnükün tümwünün networking, ekkewe nón taropwe me ikä nón fóós meren chón 
angangen ewe Kinikin. 

ii. Repwe repotei ngeni emën ekkewe chón angang ikä pwe e wor chón eftikuku. 
iii. Resapw ataeno ekkewe pworóus, networks, kompiuter, peripheals ikä ekkewe ekkóch pisek. 
iv. Nëünëü chëk nëün chón sukuun kewe kompiuter, nge esapw nëün sense kewe, nge resese 

akkoumw angei ar mwumwutä.  

c. Chón sukuun repwe esine ngeni sense ikä pwe re kuna met mei enniw me ngaw. 
d. Resapw äeä ekkóch website, kompeni, ikä software program mei atai ewe ënnük CIPA (äwewe chëk,                                                                                                                                                                                                                                                                                                                                                                                                                                       

proxy avoidance) ikä ënnükün ewe Kinikin. 
e. Resapw akkota ar repwe angei, tin fetänei, nikkepiru ikä fërutä mettóch mei atai ewe Student Rights and 

Responsibilities ikä ënnükün ei District. 
f. Resapw akkota ar repwe angei, tini fetanei, nikkepiru, ika feruta mettoch mei atai ennuk (ikkei nge esapw chek 

ikkei, ren chowean sasing mei seneno, pisekin sona, ika met re nikkepiru mei atai ewe ennuk copyright). 
g. Resapw neuneu ekkewe kompiuter ika ewe internet ar repwe atai ennuk ika atai ennukun sukuun. Wewen kosapw, 

me pwan aea ekkewe software ese mwumwuta, awewe, “kutta ia epwe tonong non en kompiuter” ika atai ennukun 
ei Kinikin. 

h. Resapw send ngeni aramas ekkewe spam emails, chain letters, ika ekkewe ekkoch taropwe ese fat. 
i. Kosapw kamë, amëmë ikä advertise ikä fen pwan fëratä ew business, tiwan chëk ikä pwe mei 

mwumwutä meren ewe sense fäniten ew än sukuun project. 
5. Fän nemenien än ei kinikin kewe ënnük me ifa ussun än chón sukuun repwe fëri pwüngün, me ika pwe re atai ekkei 

ënnük, mei tongeni repwe angei emmiritir me ikä fen nó ngeni këpwüng. 
6. Ei kinikin, me fän nemenien ënnükün Mwunap, epwe eppeti ekkewe website mei ngaw an epwe tümwünü än 

ekkewe semirit resapw tonong wón, ussun met mei fen pwüngünó meren ewe ënnük mei tümwünü semirit nupwen 
ar online (Children’s Internet Protection Act). 

7. Ikä pwe ei kinikin e äeä ew osukuun nge epwe nëünëü kompiuter, iwe repwe mwut ngeni chón sukuun ar repwe 
nëünëü nëün ei kinikin kewe kompiuter nge esapw pwan kamë, repwe pwan tongeni tonong nón ekkewe electronic 
materials (files, documents, ikä website wón kompiuter) ikä apps mei ëüche ngeni ena osukuun. 

8. Ekkewe chón sukuun mei kükkün ierir seni 18 ier nón ekkei Sukuun Salem-Keizer ra tongeni nëünëü ekkewe kompiuter 
me internet. Ir mei tongeni chëk pwüsin nëünëü, me nükün chëk ikä pwe semer ikä iner e amasowa ewe taropwe (INS-
F0048) an epwe era pwe “apw”).   

9. Ei ënnükun sukuun epwe kawor ngeni ewe chón angang mei wene ngeni, sam me iin me chón sukuun me wón än ei 
kinikin we website. 

 
IË MEI KÜÜ 
- Meinisin chón sukuun 

 
EKKEWE TAROPWE MEI RIRI NGENI 
- INS-P028-Discipline Students 
- TIS-A004-Internet Filtering 
- INS-M001-Students Rights and Responsibilities 
- INS-F003-School Registration 
- TIS-F022 - Confidentiality Agreement, Student Techs 
- INS-F045-Electronic Resources Checkout, Student User Agreement 
- INS-F048-Internet Use Exclusion 

 
CHÓN ËPWÜNGANÓ 
- Deputy Superintendent 

 
PWORÓUSEN ATUN AN A SIIWIN 
- 10/20/2015 – Wauu ewe fóós mei eppeti an epwe wor connect ngeni än ei kinikin network 
- 07/15/2022 – Siwini äeän technology an epwe chëk minafë; siwini ifa ussun äeän wón ew 

me ew level. 
- 10/30/2024 – Ena kinikin 2 (c) a siwin pwe epwe pachonong ënnükün ekkewe chotän cell 

phone.  
- 11/12/2024 – Siwini ewe itechik mei mwän nón #2 an epwe pënüwëch ngeni 2(c) 
- 08/20/2025 – Siwini ekkewe fóós nón unusen ewe taropwe.   
- 08/22/2025 – Siwini makkan pwe smartwatch epwe pachonong, me siwini makken nón 2a.  
- 10/23/2025 – Tënaüü computer me nón wewen ewe personal electronic devices (pwusin 

nëün wón winikapan) 
- 03/10/2026– Minafën fóós fäniten pwusin nëür kewe mechä fifi.  
- 04/24/2026 – Ekkesiwini makken wewen Personal Electronic Devices  
- 08/08/2026 – Makkesefäni ikä siwini ekkewe fóós nón unusen ewe taropwe.    
- 08/27/2026- Pachetä nampa 8. Pachenong INS-F048 ngeni ekkenan taropwe mei wewe 

ngeni ei. 

